


“UNILEX GLOBAL” LLC

August ,  2026  
VOLUME 2 ,  ISSUE 1

Raqamli huquq va innovatsiya
jurnali 

Journal of Digital Law and
Innovation



1.Editorial Board Member Borotov Mirodiljon
Xomudjonovich — Doctor of Legal Sciences,
Professor, Head of the Department of Civil Law,
International Law and International Organizations,
Institute of State and Law of the Academy of Sciences
of the Republic of Uzbekistan, Tashkent, Republic of
Uzbekistan.

2.Editorial Board Member Maripova Sevarxon
Aribjanovna — Doctor of Philosophy in Legal
Sciences (PhD), Associate Professor, Department of
Social Sciences, Cyber University State University,
Tashkent, Republic of Uzbekistan.

3.Editorial Board Member Kaharova Munira
Maxamajanovna — Doctor of Political Sciences
(DSc), Researcher, Institute of Criminology of the
Republic of Uzbekistan, Tashkent, Republic of
Uzbekistan.

4.Editorial Board Member Yuldashev Mutalib
Ibrohimovich — Doctor of Economic Sciences,
Professor, Department of Economics, Tashkent
University of Science and Technology, Tashkent,
Republic of Uzbekistan.

5.Editorial Board Member Bafaev Shukhrat
Gafurovich — Doctor of Legal Sciences, Head of the
Tashkent City Branch, Center for the Analysis of
Democratic Processes, Tashkent, Republic of
Uzbekistan.

6.Editorial Board Member Khodjaeva Aziza
Bakhtiyarovna — Doctor of Philosophy in Legal
Sciences (PhD), “Academy of Labor and Social
Relations” under the Federation of Trade Unions of
the Republic of Uzbekistan, Tashkent, Republic of
Uzbekistan.

7.Editorial Board Member Khudoyberdieva Viloyat
Jabbrovanovna — Candidate of Legal Sciences
(PhD), Olmazor District Department of Public
Education, Tashkent City, Republic of Uzbekistan.

8.Editorial Board Member Boboumarova Munira
Kurbonovna — Doctor of Philosophy in Legal
Sciences (PhD), Department for Organization of
Investigative Activities, Investigation Division,
Tashkent City Internal Affairs Department, Tashkent,
Republic of Uzbekistan.

9.Editorial Board Member Usmonov Vosid
Muhammadievich — Doctor of  Philosophy in Legal
Sciences (PhD), Diplomatic University, Tashkent, Republic
of  Uzbekistan.

10.Editorial Board Member Mirzayeva Malika
Baxadirovna — Doctoral Researcher, PhD, Associate
Professor, Department of  Digital Technologies and
Artificial Intelligence, Tashkent Institute of  Irrigation and
Agricultural Mechanization Engineers – National
Research University, Tashkent, Republic of  Uzbekistan.

11.Editorial Board Member Allayorov Tulqin Ruziqulovich
— Doctor of  Philosophy in Philology (PhD), Associate
Professor, Nizami Named Tashkent State Pedagogical
University, Tashkent, Republic of  Uzbekistan.

12.Editorial Board Member Tosheva Maftuna Anvar kizi
— Doctor of  Philosophy in Legal Sciences (PhD),
Tashkent Institute of  Irrigation and Agricultural
Mechanization Engineers – National Research University,
Tashkent, Republic of  Uzbekistan.

13.Editorial Board Member Askarov Jaloliddin
Toychievich — Doctor of  Philosophy in Legal Sciences
(PhD), Deputy Head, Department of  Business Law,
Tashkent State University of  Law, Tashkent, Republic of
Uzbekistan.

14.Editorial Board Member Abdixakimov Islombek
Bahodir o‘g‘li — Master of  Law (LL.M), Head of  the
Artificial Intelligence and Legal Tech Laboratory, Tashkent
State University of  Law, Tashkent, Republic of
Uzbekistan.

15.Editorial Board Member Kalandarov Aminjon
Amondullayevich — Doctor of  Philosophy in Legal
Sciences (PhD), Acting Associate Professor, Department
of  Business Law, Tashkent State University of  Law,
Tashkent, Republic of  Uzbekistan.

16.Editorial Board Member Hakimov Komil
Bakhtiyarovich — Doctor of  Legal Sciences (DSc),
Professor, Head of  the Department of  Criminal Law,
Criminology and Anti-Corruption, Tashkent State
University of  Law, Tashkent, Republic of  Uzbekistan.

 Editor-in-Chief, Tukhtashev Hikmatilla Ismatillaevich - Head of  the
Department of  Legal Sciences, Doctor of  Philosophy in Legal Sciences (PhD),

TIIAME National Research University, Tashkent, Republic of  Uzbekistan. 

EDITORIAL TEAM



  

 

 

  

 
 

 

 

            VOLUME 1 | ISSUE 1              
                                                  11                                                                 JUNE | 

2026  
 

  

VOLUME 2 | ISSUE 1 

  

  AUGUST, 2026 

O’ZBEKISTON RESPUBLIKASINING SHAXSIY MA’LUMOTLARNI HIMOYA 

QILISH TO’G’RISIDAGI QONUNCHILIGI: YEVROPA ITTIFOQI (GDPR) 

TAJRIBASI BILAN QIYOSIY-HUQUQIY TAHLIL 
 

Toxirova Guzal Abror qizi  

“CYBER UNIVERSITY” davlat universitetining huquq va 

biznes fakulteti 1-kurs talabasi 

 

MAQOLA MA’LUMOTI 
 

A N N O T A T S I Y A  

Kalit so‘zlar:  

shaxsiy ma’lumotlar, 

ma’lumotlarni himoya qilish, 

GDPR, raqamli huquq, 

qiyosiy huquqshunoslik, 

maxfiylik, Yevropa Ittifoqi, 

O’zbekiston Respublikasi. 

 
Ushbu maqolada O’zbekiston Respublikasining shaxsiy ma’lumotlarni 

himoya qilish to’g’risidagi qonunchiligi Yevropa Ittifoqining Umumiy 

ma’lumotlarni himoya qilish reglamenti (GDPR) bilan qiyosiy tahlil 

qilinadi. Tadqiqotda ikkala huquqiy tizimning asosiy tamoyillari, 

subyektlar huquqlari, operatorlarning majburiyatlari va javobgarlik 

choralari o’rganiladi. Maqolada O’zbekiston qonunchiligidagi 

bo’shliqlar aniqlanadi va uni xalqaro standartlarga moslashtirish 

bo’yicha tavsiyalar berilgan. 

This article provides a comparative analysis of the personal data 

protection legislation of the Republic of Uzbekistan and the European 

Union’s General Data Protection Regulation (GDPR). The study 

examines the core principles, data subject rights, controller 

obligations, and liability mechanisms of both legal systems. The article 

identifies gaps in Uzbekistan’s current legislation and offers 

recommendations for aligning it with international standards. 

В данной статье проводится сравнительно-правовой анализ 

законодательства Республики Узбекистан о защите 

персональных данных и Общего регламента по защите данных 

Европейского союза (GDPR). В исследовании рассматриваются 

основные принципы, права субъектов данных, обязанности 

операторов и механизмы ответственности обеих правовых 

систем. В статье выявляются пробелы в действующем 

законодательстве Узбекистана и даются рекомендации по его 

приведению в соответствие с международными стандартами. 

 

KIRISH 

So’nggi yillarda raqamli texnologiyalarning jadal rivojlanishi va aholining internetdan 

foydalanish darajasining oshishi shaxsiy ma’lumotlarni himoya qilish masalasini dolzarb 

huquqiy muammoga aylantirmoqda. O’zbekiston Milliy statistika qo’mitasining 

ma’lumotlariga ko’ra, 2025-yilning yanvar–avgust oylarida mamlakat aholisi orasida 

internetdan foydalanuvchilar ulushi 94,2 foizga yetdi . Bu ko’rsatkich 2021-yilda atigi 76,6 

foizni tashkil etgan bo’lsa, besh yil ichida deyarli 18 foizga oshgan . Bunday sur’atdagi 

raqamlashtirish millionlab fuqarolarning shaxsiy ma’lumotlari raqamli muhitda qayta 

ishlanishi, saqlanishi va uzatilishini anglatadi, bu esa mos ravishda kuchli huquqiy himoya 

mexanizmlarini talab qiladi. 

O’zbekiston Respublikasi 2019-yilda “Shaxsiy ma’lumotlar to’g’risida”gi qonunni 

qabul qilib, bu sohada dastlabki huquqiy asosni yaratdi. Shu bilan birga, Yevropa Ittifoqi 

2018-yildan buyon amal qilib kelayotgan “Umumiy ma’lumotlarni himoya qilish reglamenti” 

(GDPR) orqali dunyodagi eng qattiq va nufuzli shaxsiy ma’lumotlarni himoya qilish tizimini 

shakllantirgan, u ko’plab mamlakatlar qonunchiligiga andoza bo’lib xizmat qilmoqda. 

O’zbekiston qonunchiligi milliy sharoitlarga moslashtirilgan bo’lsa-da, uni xalqaro, xususan 

Yevropa standartlari bilan solishtirish orqali mavjud bo’shliqlarni aniqlash va 

takomillashtirish yo’nalishlarini belgilash mumkin. 

Muammoning dolzarbligi shundaki, raqamli iqtisodiyot va elektron tijoratning 

kengayishi bilan bir qatorda, shaxsiy ma’lumotlarning noqonuniy yig’ilishi, saqlanishi va 

uchinchi shaxslarga uzatilishi xavfi ham ortib bormoqda. Bunday sharoitda milliy 

qonunchilikning xalqaro standartlarga naqadar mos kelishini tahlil qilish nafaqat huquqiy, 

balki iqtisodiy va ijtimoiy ahamiyatga ham ega. 

TADQIQOT MATERIALLARI VA METODOLOGIYASI 

Tadqiqotda O’zbekiston Respublikasining “Shaxsiy ma’lumotlar to’g’risida”gi qonuni 

(2019-yil, keyingi tahrirlari bilan) hamda Yevropa Ittifoqining Umumiy ma’lumotlarni 

himoya qilish reglamenti — General Data Protection Regulation (GDPR, Regulation (EU) 

2016/679) matnlari asosiy manba sifatida o’rganildi. Shuningdek, mavzuga oid ilmiy 

maqolalar, xalqaro tashkilotlarning hisobotlari va rasmiy statistik ma’lumotlar tahlilga jalb 

etildi. 

Tadqiqot metodologiyasi quyidagi usullarni o’z ichiga oladi: 

- Qiyosiy-huquqiy metod — O’zbekiston va Yevropa Ittifoqi qonunchiligining 

tegishli normalarini bevosita solishtirish orqali o’xshashlik va farqlarni aniqlash 

uchun qo’llanildi; 

- Formal-yuridik (dogmatik) metod — har ikkala huquqiy tizimdagi asosiy 

tushunchalar (shaxsiy ma’lumot, operator, sub’ekt huquqlari) mazmunini 

aniqlashtirish uchun ishlatildi; 

- Tizimli tahlil metodi — qonun normalarini alohida emas, balki umumiy huquqiy 

tizim kontekstida baholash imkonini berdi; 

- Sintez metodi — olingan natijalar asosida umumlashtirilgan xulosa va tavsiyalar 

shakllantirishda qo’llanildi. 

Tadqiqot 2018–2026-yillar oralig’ini qamrab oladi — bu davr GDPRning amalga 

kiritilishi va O’zbekiston milliy qonunchiligining shakllanish bosqichlarini o’z ichiga oladi. 

TADQIQOT NATIJALARI 

O’zbekiston Respublikasida shaxsiy ma’lumotlarni himoya qilish 2019-yil 2-iyulda 

qabul qilingan O’RQ-547-son “Shaxsga doir ma’lumotlar to’g’risida”gi Qonun hamda 

Konstitutsiyaning 31-moddasi bilan tartibga solinadi, unda har kim o’z sha’ni va obro’siga 

qilingan tajovuzlardan hamda shaxsiy hayotiga aralashishdan himoyalanish huquqiga ega 

ekanligi belgilangan. Yevropa Ittifoqida esa bu soha 2018-yildan buyon amal qilib kelayotgan 

GDPR reglamenti orqali tartibga solinadi, u qonuniylik, shaffoflik, maqsadning 

cheklanganligi va ma’lumotlarning minimallashtirilishi kabi asosiy tamoyillarga tayanadi. 

Ikkala tizim ham shaxsiy ma’lumotlarga ishlov berishning qonuniy asosga ega 

bo’lishini talab qiladi, biroq GDPR bu tamoyillarni yanada batafsil va aniq mezonlar bilan 

belgilaydi, O’zbekiston qonunchiligida esa umumiy tavsiflovchi normalar ustunlik qiladi. 

O’zbekiston qonunchiligi biometrik va genetik ma’lumotlarga faqat subyektning 

roziligi mavjud bo’lgan taqdirdagina ishlov berilishini nazarda tutadi, xalqaro shartnomalarni 

ro’yobga chiqarish yoki odil sudlovni amalga oshirish bilan bog’liq istisno hollar bundan 

mustasno. Shuningdek, ma’lumotlar subyekti o’z shaxsiy ma’lumotlariga ishlov berilishi 

haqida ma’lumot olish huquqiga ega bo’lib, so’rov kelib tushgan kundan boshlab o’ttiz kun 

ichida javob berilishi shart. 

GDPR esa bundan farqli o’laroq, “unutilish huquqi” (right to be forgotten), 

ma’lumotlarni tuzatish, ko’chirish (portability) va qayta ishlashni cheklash huquqlarini 

alohida-alohida va aniq protsedura bilan mustahkamlaydi. O’zbekiston qonunchiligida 

“unutilish huquqi” kabi tushunchalar hali to’liq shakllanmagan. 

Ikkala tizimda ham operator (ma’lumotlarni qayta ishlovchi shaxs) ma’lumotlarni 

himoya qilish bo’yicha huquqiy, tashkiliy va texnik choralar ko’rishi shart. Biroq GDPR 

qo’shimcha ravishda Ma’lumotlarni himoya qilish bo’yicha mas’ul shaxs (DPO) tayinlashni 

yirik operatorlar uchun majburiy qiladi va Yevropa Ittifoqidan tashqariga ma’lumot uzatishda 

qat’iy shartlarni belgilaydi. O’zbekiston qonunchiligida bunday mas’ul shaxs instituti va 

transchegaraviy uzatish tartibi hali yetarlicha ishlab chiqilmagan. 

O’zbekiston qonunchiligida shaxsga doir ma’lumotlarni qonunga xilof ravishda yig’ish, 

saqlash, o’zgartirish yoki tarqatish ma’muriy yoki jinoiy javobgarlikka sabab bo’ladi. GDPR 

esa jarima miqdorini aniq foiz nisbatida (kompaniyaning yillik global aylanmasining 4 

foizigacha yoki 20 million yevrogacha) belgilaydi — bu O’zbekiston qonunchiligida mavjud 

bo’lmagan, ancha qattiqroq iqtisodiy ta’sir mexanizmi hisoblanadi. 

Tahlil natijasida quyidagi asosiy bo’shliqlar aniqlandi: 

Ijtimoiy tarmoqlardagi ma’lumotlar almashinuvini tartibga soluvchi maxsus 

normalarning yo’qligi; 

“Unutilish huquqi” instituti va ma’lumotlarni ko’chirish huquqining shakllanmaganligi; 

Operatorlar uchun mas’ul shaxs (DPO) tayinlash majburiyatining yo’qligi; 

Jarima miqdorining aniq va bozor ko’rsatkichlariga bog’liq bo’lmasligi. 

MUHOKAMA 

Olingan tadqiqot natijalari shuni ko‘rsatadiki, O‘zbekiston Respublikasida shaxsiy 

ma’lumotlarni himoya qilish bo‘yicha huquqiy baza so‘nggi yillarda sezilarli darajada 

takomillashgan. Xususan, "Shaxsga doir ma’lumotlar to‘g‘risida"gi Qonunning qabul qilinishi 

fuqarolarning konstitutsiyaviy huquqlarini raqamli makonda himoya qilishning muhim 

huquqiy asosini yaratdi. Biroq qiyosiy tahlil shuni ko‘rsatadiki, amaldagi milliy qonunchilik 

ko‘proq umumiy huquqiy tamoyillarni belgilash bilan cheklanadi, GDPR esa shaxsiy 

ma’lumotlarni qayta ishlashning barcha bosqichlarini batafsil tartibga soluvchi kompleks 

mexanizmlarni o‘z ichiga oladi. 

Tadqiqot davomida aniqlangan eng muhim farqlardan biri ma’lumotlar subyektlarining 

huquqlarini kafolatlash darajasidadir. GDPR doirasida "unutilish huquqi", ma’lumotlarni 

ko‘chirish (data portability), avtomatlashtirilgan qarorlar ustidan e’tiroz bildirish hamda 

ma’lumotlarni qayta ishlashni vaqtincha cheklash kabi zamonaviy huquqiy institutlar 

amaliyotda samarali qo‘llanilmoqda. O‘zbekiston qonunchiligida esa ushbu institutlarning 

ayrimlari umuman mavjud emas yoki ularni amalga oshirish tartibi yetarlicha aniq 

belgilanmagan. Natijada fuqarolarning shaxsiy ma’lumotlari ustidan nazorat qilish 

imkoniyatlari cheklanib qolmoqda. 

Shuningdek, operatorlar zimmasiga yuklatilgan majburiyatlar ham ikki huquqiy tizim 

o‘rtasidagi asosiy tafovutlardan biri hisoblanadi. GDPR yirik ma’lumotlar operatorlari uchun 

Data Protection Officer (DPO) institutini joriy etish, xavflarni baholash (Data Protection 

Impact Assessment), ma’lumotlar buzilishi yuz berganda nazorat organlarini qisqa 

muddatlarda xabardor qilish kabi zamonaviy boshqaruv mexanizmlarini nazarda tutadi. 

Mazkur mexanizmlar tashkilotlarda shaxsiy ma’lumotlarni boshqarish madaniyatini 

shakllantirish bilan birga, ma’lumotlar xavfsizligini ta’minlashning institutsional asoslarini 

ham mustahkamlaydi. O‘zbekiston qonunchiligida esa ushbu mexanizmlarning aksariyati hali 

normativ jihatdan to‘liq mustahkamlanmagan. 

Javobgarlik choralarining samaradorligi nuqtai nazaridan ham sezilarli farqlar 

kuzatiladi. GDPRda qo‘llaniladigan yirik moliyaviy jarimalar nafaqat jazolash, balki 

profilaktik ta’sir ko‘rsatish vazifasini ham bajaradi. Jarimalarning korxona yillik global 

aylanmasiga bog‘lab belgilanishi operatorlarni ma’lumotlarni himoya qilish talablariga qat’iy 

rioya qilishga undaydi. O‘zbekiston amaliyotida esa javobgarlik choralari mavjud bo‘lishiga 

qaramay, ularning iqtisodiy ta’sir kuchi nisbatan past bo‘lib, ayrim hollarda yetarli darajada 

preventiv samara bermasligi mumkin. 

Bundan tashqari, raqamli iqtisodiyotning jadal rivojlanishi sun’iy intellekt, bulutli 

texnologiyalar, "Big Data" platformalari va transchegaraviy ma’lumotlar almashinuvining 

kengayishiga olib kelmoqda. Mazkur jarayonlar shaxsiy ma’lumotlarni himoya qilish 

bo‘yicha yangi huquqiy chaqiriqlarni yuzaga keltirmoqda. Shu sababli O‘zbekiston 

qonunchiligida transchegaraviy ma’lumotlar uzatish, algoritmik qarorlar qabul qilish, sun’iy 

intellekt tizimlarida shaxsiy ma’lumotlardan foydalanish hamda ijtimoiy tarmoqlarda 

ma’lumotlarni qayta ishlashga oid alohida normalarni ishlab chiqish zarurati tobora ortib 

bormoqda. 

Shu bilan birga, GDPR modelini O‘zbekiston huquq tizimiga to‘liq va bevosita tatbiq 

etish maqsadga muvofiq emas. Chunki davlatlarning iqtisodiy rivojlanish darajasi, raqamli 

infratuzilmasi, davlat boshqaruvi modeli hamda tadbirkorlik muhiti o‘zaro farq qiladi. Shu 

bois milliy qonunchilikni takomillashtirishda GDPRning qonuniylik, shaffoflik, hisobdorlik 

(accountability), ma’lumotlarni minimallashtirish va xavfsizlik kabi fundamental 

tamoyillaridan foydalanish, biroq ularni O‘zbekistonning huquqiy va institutsional 

xususiyatlariga moslashtirgan holda joriy etish eng maqbul yondashuv hisoblanadi. Bunday 

yondashuv fuqarolarning axborot xavfsizligini ta’minlash bilan birga, raqamli iqtisodiyotning 

barqaror rivojlanishiga ham xizmat qiladi. 

Ushbu tadqiqot natijalari O‘zbekiston Respublikasida shaxsiy ma’lumotlarni himoya 

qilish sohasidagi qonunchilikni xalqaro standartlarga yaqinlashtirish, fuqarolarning raqamli 

huquqlarini yanada samarali himoya qilish hamda davlat organlari va xususiy sektor 

faoliyatida zamonaviy ma’lumotlarni boshqarish tizimini shakllantirish bo‘yicha keyingi 

ilmiy tadqiqotlar va normativ-huquqiy islohotlar uchun muhim nazariy hamda amaliy asos 

bo‘lib xizmat qilishi mumkin  

XULOSA 

O’zbekiston Respublikasining shaxsiy ma’lumotlarni himoya qilish to’g’risidagi 

qonunchiligini Yevropa Ittifoqining GDPR reglamenti bilan qiyosiy-huquqiy tahlil qilish 

natijasida quyidagi xulosalarga kelindi: 

1. O’zbekiston qonunchiligi shaxsiy ma’lumotlarni himoya qilishning umumiy 

asoslarini o’rnatgan bo’lsa-da, GDPRga xos bo’lgan batafsil protsedura va mexanizmlar 

(unutilish huquqi, ma’lumotlarni ko’chirish huquqi, DPO instituti) hali to’liq shakllanmagan; 

2. Javobgarlik choralarini, xususan jarima miqdorini, xalqaro amaliyotga muvofiq 

ravishda operatorning moliyaviy ko’rsatkichlariga bog’liq holda belgilash tizimni yanada 

samarali qilishi mumkin; 

3. Ijtimoiy tarmoqlar va raqamli platformalardagi ma’lumotlar almashinuvini tartibga 

soluvchi maxsus normalar ishlab chiqilishi zarur; 

4. Milliy qonunchilikni takomillashtirishda GDPRning tamoyillari asos sifatida 

olinishi, ammo amalga oshirish mexanizmlarining O’zbekiston iqtisodiy va ijtimoiy sharoitiga 

moslashtirilishi tavsiya etiladi. 

Ushbu tadqiqot O’zbekiston Respublikasida shaxsiy ma’lumotlarni himoya qilish 

sohasidagi qonunchilikni xalqaro standartlarga yaqinlashtirish yo’nalishidagi keyingi ilmiy va 

amaliy izlanishlar uchun asos bo’lib xizmat qilishi mumkin. 

